
 

 

 

 

 

 

 

 

 

 

 

 

 

PARTE-HARTZE PUBLIKOARI BURUZKO TXOSTENA, NAFARROAKO FORU KOMUNITATEKO 
BIKOTE EGONKORREN ERREGISTRO BAKARRA SORTU ETA ARAUTZEN DUEN APIRILAREN 14KO 

27/2021 FORU DEKRETUA GARATZEN DUEN FORU AGINDURAKO PROIEKTUARI BURUZKOA 
 
 

Nafarroako Foru Komunitateko Administrazioari eta foru-sektore publikoari buruzko 

martxoaren 11ko 11/2019 Foru Legearen 133. artikuluak xedatzen duenez, lege aurreproiektu 

bat edo erregelamendu proiektu bat egin aurretik, kontsulta publiko bat sustatu zen, Nafarroako 

Gobernu Irekiaren Atariaren bidez, non jaso nahi baitzen zer iritzi duten etorkizuneko arauaren 

eraginpean gerta litezkeen pertsonek eta ordezkaritza handieneko erakundeek, honako hauei 

buruz: 

- Ekimenaren bidez konpondu nahi diren arazoak. 

- Araua onestea beharrezkoa eta egokia den. 

- Arauaren helburuak. 

- Aukeran dauden beste konponbide batzuk (arauemaileak eta arauemaile ez direnak). 
 

 
Aldez aurretiko kontsultan herritarrek iradokizunak aurkeztu ahal izan zituzten  2021eko 

apirilaren 22tik maiatzaren 13ra. Jendaurrean egon zen epean ez zen iradokizunik aurkeztu. 

 
Proiektuaren testuaren idazketan parte hartu dute bai Migrazio Politiketako eta 

Justiziako Departamentuko Justizia Zuzendaritza Nagusiak bai departamentu bereko 

Idazkaritza Teknikoak, eta proiektu horren organo kudeatzailea Justiziako Gizarte 

Zerbitzua izan da. 

 

Nafarroako Foru Komunitateko Administrazioari eta foru-sektore publiko instituzionalari 

buruzko martxoaren 14ko 11/2019 Foru Legearen 133.2 artikuluan eta Gardentasunari eta 

Gobernu Irekiari buruzko ekainaren 21eko 11/2012 Foru Legearen 5.2 artikuluan ezarritakoaren 

arabera, foru dekreturako proiektua jendaurrean egon da 2021eko ekainaren 11ra arte. 



Epe horretan mezu bakarra jaso zen, Cristina Galarza Lanzek igorritakoa. Honako hau 

adierazten zuen: “Ez dut ulertzen zehaztu gabe uztea, dokumentu publikoan formalizatzeari 

buruz abenduaren 26an argitaratutako prentsa-oharrean iragarri bezala, kontu hau: ‘erregistro 

berriaren arduradunaren aurrean agertuz’". 

 

Horren harira, adierazi beharrekoa da foru agindu hau mugatzen dela arautzera zer agiri 

publiko inskribatzen ahalko diren Nafarroako Foru Komunitateko Bikote Egonkorren Erregistro 

Bakarrean eta, horrekin bat, bermatzera bikote egonkorraren eraketa herritarrek eskuragarri 

izanen dutela. 

 
 
 

Iruñean, 2021eko ekainaren 14an. 

JUSTIZIAKO GIZARTE ZERBITZUKO 
ZUZENDARIA: Jesús Jiménez de Luque 

(sinadura jatorrizkoan dago) 
 
 
 


